
DIHLAHLOBO TSA SELEMO TSA NAHA TSA 2012 MASUPATSELA A DIHLAHLOBO
SESOTHO PUO YA LAPENG

KEREITI YA 1
Selelekela

Mokgahlelo wa 2012 wa Lihlahlobo tsa Naha tsa Selemo (ANA 2012) di tla ngolwa dikolong tsohle tsa mmuso tse tsejwang ka hore ke tse ipusang ho tloha ka la 18 ho isa ka la 21 Mphalane 2012. Nakong ena baithuti kaofela ba dihlopheng tsa 1 ho isa ho 6 le 9, ba tla ngola diteko tsa naha Puong le Mmetseng mme diphetho di tla sebediswa ho tlaleha tshebetso ya bona malebana le ho fihlela maikemisetso a radilweng Motheong wa tsamaiso ya Thuto wa 2025.
Hobane baithuti ba tla ngola Dihlahlobo tsa Selemo tsa Naha kotareng ya boraro ya selemo, Lefapha la Thuto ya Mathomo (DBE) e se e fane ka ditokomane tsa lesupatsela bakeng sa sehlopha le thuto ka nngwe. Masupatsela a ANA ya 2012 a radilwe ho ya ka mefuta ya kharikhulamo e sebediswang mephatong le dihlopheng tse fapaneng.
Mophato wa Mathomo 
Bakeng sa Mophato wa Mathomo moo Kharikhulamo le Setatememte sa Molao wa Teko (CAPS) se se se ntse se sebediswa, diteko di tla hlwaya mosebetsi o reretsweng bakeng sa dikotara tse tharo tsa pele tsa selemo sa sekolo. Bakeng sa dihlopha tsena masupatsela a hlophisitswe ka dikholomo tse pedi mmoho le mela. Moleng ka mong boiphihlelo le boitsebelo bo tla hlahlojwa bo fanwe kholomong ya pele mme dikahare tse amehang tsona kholomong ya bobedi. 
Mophato o Mahareng
Mophatong o mahareng moo CAPS e eso kene tshebetsong ka 2012, hlahlobo e tla thehwa hodima Ditatemente tsa setjhaba tsa Kharikhulamo (NCS), Masupatsela a qolla Diphetho tsa Thuto (LOs) tse hlahlojwang, maemo a hlahlobo ao e tla ba kgubu ya hlahlobo, dikahare, bokgoni  le tsebo tseo ho tla sebeletswa hodima tsona dihlahlobong. Lesupatsela le hlophisitswe ka dikholomo le mela mme le tshwanetse ho balwa ho tloha leqeleng ho isa lehojeng moleng ka mong. Moleng o mong le o mong sephetho sa thuto (LO) seo ho tla tsepangwa hodima sona se hlaha kholomong ya pele, diphetho tsa hlahlobo tsona di hlaha kholomong ya bobedi mme dikahare tse hlahlojwang di hlaha kholomong ya boraro.
Ho bohlokwa ho elellwa hore Masupatsela a ANA a 2012 ha a bolele hore bophara ba ntho tse tla ithutwa ke tsona feela tse tla rutwa nakong ya sekolo sa selemo. Empa Masupatsela a fana ka bonyane kharikhulamo e o e tshwanetseng hore e be e entswe mafelong a kotara ya boraro ya selemo sa sekolo.

Matitjhere a lebelletswe ho sebedisa Masupatsela ana mmoho le dithusathuto bakeng sa ho ruta le diteko tsa bona e le hore baithuti ba tsebe mefuta e fapaneng ya ho lekola. Ho bohlokwa haholo, matitjhere a lebelletswe ho etsa disebediswa tsa bona tsa diteko ho kenyelletsa le mefuta e fumanwang mehlaleng ya ANA ho hodisa le ho matlafatsa diteko tsa ka sekolong.

A. PALOKUTLWISISO
	Ho rala kelello ya modumo wa mantswe (phonic 
	Ho elellwa medumo ya ditlhaku..

	
	Ho ngola dileibole tse bonolo tsa metako/ditshwantsho.
	Ho kgetha karabo e nepahetseng.

	
	Ho ngola ditlhaloso tsa metako/ditshwantsho
	Ho kgetha karabo e nepahetseng ho bontsha kutlwisiso ya pale.

	
	Ho utlwisisa tema e ngotsweng le ho hlwaya ditlhaloswana
	Ho botsa ka morero wa ho hlahloba kutlwisiso.

	
	Ho utlwisisa tema e ngotsweng le ho hlwaya tatellano ya diketsahalo..
	Ho nomora dipolelo ka tatellano e nepahetseng.

	
	Ho utlwisisa tema e ngotsweng le ho hlwaya moko wa taba
	Ho kgetha karabo e nepahetseng – sehloho se dumellanang le pale.

	
	Ho hlwaya sesosa le ditholwana tsa taba.
	  Ho kgetha karabo e nepahetseng ho bontsha kutlwisiso ya pale.

	B. TSHEBEDISO YA PUO
	Ho bontsha tsebo ya maikutlo (mohl., boholo, sebopeho, j.j) ka ho hlwaya tse tshwanang le tse fapaneng.
	Ho kgetha karabo e nepahetseng ho bontsha kutlwisiso.

	
	Ho sebedisa lekgathelefitile le bonolo ka nepo.
	Ho kgetha karabo e nepahetseng ho bontsha tsebo ya lekgathelefetile.

	
	Ho ngola mantswe a tlwaelehileng ka nepo.
	Ho kgetha karabo e nepahetseng ho bontsha tsebo ya mopeleto wa mantswe a tlwaelehileng.

	C. HO NGOLA LE MOPELETO
	Ho sebedisa ditlhaku ho bopa mantswe le dipolelo tse kgutshwane.
	Ngola dipolelo tse pedi ka setshwantsho.


